
ABSTRAK 

 

Kajian ini bertujuan untuk mengenal pasti garis panduan International Federation of 

Library Association (IFLA) / UNESCO dilaksanakan ke atas pengurusan pusat sumber 

sekolah menengah di Sabah. Reka bentuk kajian adalah berbentuk deskriptif yang 

dilaksanakan  secara kuantitatif dan kualitatif dengan menggunakan kaedah pengumpulan 

data melalui soal selidik, temu bual, pemerhatian dan semakan dokumen. Seramai 312 

orang responden dipilih sebagai sampel kajian iaitu terdiri daripada guru-guru yang 

terlibat sebagai ahli jawatankuasa pengurusan pusat sumber sekolah. Instrumen kajian 

dianalisis menggunakan kekerapan, peratusan, min dan sisihan piawai manakala bagi 

mengenalpasti perhubungan antara kemahiran khusus berkaitan pusat sumber sekolah, 

pengalaman perkhidmatan dan pengalaman mengurus ujian korelasi pearson r digunakan. 

Hasil kajian menunjukkan bahawa garis panduan International Federation of Library 

Association (IFLA) / UNESCO dilaksanakan secara positif ke atas pengurusan pusat 

sumber sekolah menengah di Sabah, terutama bagi aspek personal, kemudahan fizikal, 

pembangunan koleksi, program dan aktiviti serta pengurusan kewangan yang mencapai 

min yang tinggi. Walau bagaimanapun , dapatan bagi aspek teknologi maklumat dan 

komunikasi serta perkhidmatan  menunjukkan perbezaan min yang sederhana dalam 

pelaksanaannya ke atas pengurusan pusat sumber. Pelaksanaan garis panduan 

International Federation Library of Association / UNESCO memberi kesan ke atas 

pengurusan pusat sumber sekolah menengah bagi mewujudkan satu bentuk keseragaman, 

kawalan, piawaian, dasar yang selaras  dengan matlamat organisasi bagi mewujudkan 

pengurusan pusat sumber sekolah yang cemerlang menjelang Wawasan 2020 dan abad 

ke-21. 

THE IMPLEMENTATIONOF THE GUIDELINES OF THE INTERNATIONAL 

FEDERATION OF LIBRARY ASSOCIATION, UNESCO IN THE 

MANAGEMENT OF SECONDARY SCHOOL LIBRARIES IN SABAH 

 

 

ABSTRACT 

 

This study aims to identify the guidelines of the International Federation of Library 

Association (IFLA) / UNESCO which are implemented in the management of secondary 

school libraries in Sabah. This descriptive study was conducted by employing both 

quantitative and qualitative methods using multiple data collection tools such as 

questionnaires, interviews, observations and document review. 312 respondents in this 

study consist of teachers who have been involved as members of the school library 

management committee. Data obtained were analyzed using descriptive statistics of 

frequency, percentage, mean and standard deviation.  r Pearson correlation test was used 

to identify the relationships among specific skills related to school libraries, service 

experience and the experience of managing libraries. The results show that the guidelines 

of the International Federation of Library Association (IFLA) / UNESCO were 

successfully implemented in the management of school libraries in Sabah. High value of 

means were obtained for five aspects analyzed: personnel, physical facilities, the 

development of collections, programs and activities and financial management. However, 

moderate value of mean was obtained for the aspects of information and communications 

technology, and services in the implementation of the management of school libraries. 

The implementation of the guidelines of the International Federation of Library 

Association / UNESCO has an impact on the management of secondary school libraries 

by providing uniformity, control, standards, and policies that are consistent with the 

organizational goals to strive for the excellence by year 2020 and 21st century. 

BAB 1 

 

 

 

PENGENALAN 

 

 

 

1.1 Pendahuluan 

 

Kemajuan sains dan teknologi  yang berkembang pesat sejak  lebih sedekat yang 

lalu, telah banyak membawa banyak  perubahan  dalam   segenap  aspek  

kehidupan, tidak  terkecuali  di  bidang  pendidikan.  Kemajuan teknologi,  

terutamanya di bidang  komunikasi maklumat telah  membolehkan proses 

pengajaran-pembelajaran dilaksanakan dengan teknik-teknik moden dan 

peralatan-peralatan yang canggih, yang tidak pernah difikirkan sebelum ini. Situasi  

ini seterusnya membawa kepada reformasi pendidikan global. Globalisasi 

merupakan satu  cabaran baru kepada sistem pendidikan di Malaysia. Pelbagai 

cara  telah dilakukan  Kementerian Pelajaran bagi memastikan  sistem pendidikan 

kita  tidak  ketinggalan, malah  mengikut  gelombang perubahan. Di Malaysia, 

reformasi pendidikan yang  bermula pada  pertengahan tahun   1980-an  

menyaksikan penekanan  diberikan kepada aktiviti pengajaran-pembelajaran 

(p&p)   berpusatkan pelajar,  aktiviti pengajaran dan pembelajaran yang  berasaskan 

sumber, aktiviti pengajaran dan pembelajaran yang menjurus kepada pemikiran  kritis 

dan kritikal, serta aktiviti pengajaran dan pembelajaran yang mengaplikasikan ICT 

(Saidatul, Halida & Hairani, 2015). 

 

Banyak  usaha-usaha yang telah diambil untuk mempertingkatkan sistem 

pendidikan di Malaysia supaya seiring dengan arus  kemajuan pendidikan global.  

Di antara tumpuan yang  diberi  perhatian serius  oleh   Bahagian Teknologi  

Pendidikan (BTP)  dengan sokongan dari  semua Pusat Sumber Pendidikan  

Negeri  (PSPN) atau sekarang, dikenali  sebagai  Bahagian Teknologi  

Pendidikan Negeri,   adalah  khususnya  berkaitan dengan permasalahan 

penggunaan  sumber-sumber pendidikan di  sekolah-sekolah  di negara ini ke  

arah  mencapai kualiti pengajaran-pembelajaran yang berkesan. Keperluan guru 

dan pelajar  di era teknologi maklumat ini telah banyak berubah dan  

kecenderungannya  beralih  kepada (i) perkembangan pengajaran dan  

pembelajaran berbantukan  komputer  (CAI/CAL),   (ii)   teknologi   maklumat,  (iii) 

grafik  komputer,  dan   (iv)  pemprosesan perkataan. Satu  lagi perkembangan 

terbaru bermula awal tahun  1990-an ialah Pembelajaran Berasaskan Web (Web-

based learning). Pendekatan ini merujuk kepada penggunaan sistem berangkai 

untuk pencapaian(i) isi / kandungan, (ii) kognitif dan  (iii) kemahiran mencari 

maklumat berdasarkan  penyertaan yang  aktif oleh  para  pelajar  dengan 

sokongan pelbagai sumber seperti buku, jurnal, surat  khabar, multimedia  serta 

sambungan ke internet (Bahagian Teknologi Pendidikan, 2001). 

 

Keperluan-keperluan baru  yang  dicetuskan oleh kemajuan teknologi  

maklumat yang  disebutkan di atas telah menambahkan lagi keperluan-keperluan 

perkhidmatan dan sumber yang diharapkan dari pusat sumber sekolah untuk  

menyokong dan  memantapkan lagi proses p&p.  Secara tidak langsung,  pusat 

sumber sekolah kini menghadapi cabaran yang    lebih  berat  untuk  memenuhi 

pelbagai keperluan guru-guru dan  para  pelajar  yang  sentiasa memerlukan 

bahan-bahan dan sumber, baik untuk tujuan pengajaran dan pembelajaran, mahu 


